Commentari didactic

Ils affons ston ussa sefatschentar cun ina caussa ch’els drovan mintgadi. Igl ei in grev pensum per els da scuvierer co la siaranetga funcziunescha. Ils affons han denton la pusseivladad d’experimentar cun differents materials per anflar ina sligiaziun. Els han era l’incumbensa da contemplar exact la siaranetga per eruir co ella funcziunescha.
Perquei ch’ils affons lavuran en gruppas ni en classa san els era profitar dallas ideas dils conscolars e vegnan animai da cumbinar las differentas pusseivladads ed ideas dalla classa tier ina sligiaziun pusseivla.
Il text dat silsuenter sclariment ad els ed els san cumparegliar lur atgnas sligiaziuns culla sligiaziun proponida e correcta dil text.
